
Kommunestyret - 063/2020 

 

KS - behandling: 

I forkant av møte vart Kulturprisen til Magne Sleire delt ut og det vart markert at Kåre André 
Hjartholm hadde vore med å tatt olympisk gull saman med kokkelandslaget. 
To representantar frå NGIR orienterte om selskapet og om mogeleg gjenbruksstasjon i Masfjorden 
som erstatning for vår- og haustrydding 
Gunngjevne spørsmål: 
Laila Furebotn (Sp) stilte følgjande spørsmål: 

Fensfjordbygg er registrert som eit "særskild brannobjekt" i Masfjorden kommune. Med dette føl 
ein del krav til tryggleik. Me kan ikkje finna dokumentasjon på at krava til slokkevatn på dette 
bygget er på plass.  



Då dette er eit bygg på 4 etasjar med bu einingar på toppen, og til dels eldre bebuarar, tenkjer me 
det er særs viktig at sikkerheita er på plass. Då det i tillegg bere er eit deltidsbrannvesen i 
beredskap, som i praksis kan bety lang utrykkingstid og få manskap i startfasen, tenkjer me det er 
heilt avgjerande for resultatet at slokkevatn er på plass.  
Masfjorden Senterparti spør derfor om krava til slokkevatn for Fensfjordbygg er oppfylt når 
bygget er teke i bruk.  
 

Ordførar svara: 
Masfjorden kommune har i lengre tid vore i dialog med Fensfjordbygg AS for å få avklart om krava 
knytt til brannslukking er innfridd.  Saka er mellom anna sendt over til førebyggjande avdeling 
(NGIB) for vurdering. I samband med innflyttinga vart det stilt krav om ekstra vasstank inne på 
tomta i påvente av fleire avklaringar og denne kom då på plass. Vidare fekk ein etablert ein nytt 
uttak på hovudleidningen på andre sida av hovudvegen 
På grunn av drøftingane som har vore i saka har Masfjorden kommune i nært samarbeid med 
Fensfjordbygg AS inngått oppdragsavtale med føretaket Rambøll AS, for å få  brannvassforsyninga 
til Fensfjordbygg nærmare vurdert av tung brannfagleg ekspertise. Om det er naudsynt skal 
selskapet også foreslå løysingar som kan styrka slokkevassforsyninga  på ein fagleg god og 
kostnadseffektiv måte. Første møte med konsulentforetaket med synfaring til Hosteland er sett til 
måndag 14. september. 
Masfjorden kommune jobbar difor aktivt med saka i lag med utbyggjar. 

Torill Torsvik Størkersen stilte følgjande spørsmål: 
· Om delegasjonsreglement skal opp til revidering i denne kommunestyreperioden?  
· Om me har kontroll på avtalene som skal seiast opp i Bergensavtalen. Når det skal skje? 
· Om det er lagt inn fiber til alle kommunale utleigeboliger? 

Ordførar og rådmann svara på desse spørsmåla. 
 
 
Referatsaker: 

 
Skriv 1: Skjønsmidlar til fornyings- og innovasjonsprosjekt i kommunane - 2020 
Skriv 2: Protokoll frå Representantskap 1-2020 Nordhordland Utviklingsselskap  IKS, 5.juni 
Skriv 3: Protokoll frå Representantskap 1-020 Region Nordhordland Helsehus IKS, 5.juni 
Skriv 4: Protokoll Regionråd 3-2020, fredag 5.juni 2020 
Skriv 5: Pasientreiser - orientering Kommunestyret (delt ut i møtet) 

Orientering frå rådmannen: 
· Helse- og omsorgsleiar Oddvin Neset orienterte om skriv frå Helse Bergen der ordringa med 

pasientreiser blir avvikla fordi dei ikkje har fått til ein avtale med drosjenæringa i distriktet 
vårt. 
I etterkant av møte har kommunen motteke brev frå Helse Bergen der dei skriv at 
eksisterande avtale som gjeld pasientreiser blir forlenga 4 veker fram i tid. 

· Rådmannen orienterte om at regjeringa vedtok den 13.3.20 ei Midlertidig forskrift om 
gjennomføring av fjernmøter i kommunar og fylkeskommunar for å avgrensa spreiing av 
Covid-19. Forskrifta vart oppheva frå og med  1. august 2020. Smittesituasjonen lokalt kan 
tilseie at det vert behov for å gjennomføre politiske møte som fjernmøte framover.  
Kommuneloven § 11-7 åpner for at møter kan avholdes som fjernmøter. Det er en 
forutsetning for å avholde fjernmøte at kommunestyret eller fylkestinget selv har besluttet at 
(andre) folkevalgte organer i kommunen eller fylkeskommunen skal ha adgang til å avholde 
fjernmøte. Videre skal alle deltakerne se, høre og kommunisere med hverandre. 
Kommunestyret gir fullmakt ordførar/rådmann å ta stilling til evt. gjennomføring av 
fjernmøte framover i samband med Covid-19 
Tiltaket/fullmakta heimla i kommunestyrevedtak 10.09.2020  

Framlegg til vedtak vart samrøystes (16 røyster) vedteke. 



 

 

KS - vedtak: 

Referatsaker vert tekne til orientering 
 

 

 

 


